
Vit kunnu øll svara nikkandi, tá 
formaður Sambandsfloksins sigur, 
at »einans hart arbeiði og realpoli­
tikkur bera á mál«. Tí eingin kann 
sovandi skapa nýskipanir – landi og 
fólki at gagni.

Men tá Bárður Nielsen sigur, at 
»Sambandsflokkurin vísir á, hvussu 
útflutningsvirðið Føroya kann 
tvífaldast, og arbeiðspláss marg­
faldast, meðan samgongan einki 
ger við at tryggja búskaparliga og 
fíggjarliga haldføri Føroya, meðan 
útreiðslurnar spola uppeftir...«

So stendur ein ljósaklárur 
spurningurin eftur:

Hví gjørdi Sambandsflokkurin 
einki við hetta, meðan flokkurin sat 
við landsins leiðslu í sjey ár? 

Edmund Joensen bar hetta 
sama fram fyrifleiri árum síðani, 
meðan hann var fólkatingsmaður 
og Kaj Leo Holm Johannesen var 
løgmaður, men einki hendi.

Ikki tí. Bárður Nielsen er uttan 
iva líka skilagóður sum bæði Ed­
mund og Høgni og Aksel ella Poul.

Men tá ein politiskur leiðari, 
sum hevur sitið í landsins týdning­
armesta sessi í Fíggjarmálaráðnum 
(haðani hann enntá varð keyptur út 
av einum ríkum handilsmanni) og 
sum er leiðari í einum flokki, sum 
hevur havt politiska valdið í landi­
num í sjey ár, kemur út og sigur seg 
hava allar loysnir og vil læra hini, 
so mugu vit spyrja. Heldur Bárður 
Nielsen, at veljarin er býttur?

Hvat hjálpir tað at siga, at »lyk­
ilin er ein nógv betri marknaðarat­
gongd til ES-marknaðin við sínum 
500 milliónum brúkarum. At fáa 
nógv meira av fiskatilfeinginum 
upp á land. Og at fara frá at vera 
rávøruútflytari til at vera matvøru­
framleiðari.«

Tað kostar ikki eina krónur at 
siga tað, og vit tjena onga krónu 
upp á at siga tað. Øll kunnu siga 
hatta. Men sum politikari, so mást 
tú handla, tú mást gera eitthvørt 
politiskt arbeiði. 

Men hvat er tað, sum Sambands­
flokkurin vil? Roynir Bárður Niels­
en at billa veljarunum inn, at Sam­
bandsflokkurin meira enn hinir 
flokkarnir vil hava til dømis betri 

marknaðaratgongd?
Var tað so einfalt, so høvdu fræg­

ir menn sum Kaj Leo Holm Johann­
esen og Jørgen Niclasen óiva klárað 
tað eins væl og Bárður Nielsen.

Um tað ber til at fáa marknað­
aratgongd »í tøttum samstarvi við 

okkara partnarum í Ríkisfelags­
skapinum«, hví í Jesu navni hevur 
Sambandsflokkurin so ikki langt 
síðani gjørt tað?

Skulu vit brúka somu niður­
støðu, sum Bárður Nielsen, so hev­
ur løgmanstíðin hjá Sambands­
flokkinum kostað Føroyum 42 
milliardir í minsta marknaðarat­
gongd – tí at Sambandsflokkurin 
ikki gjørdi tað, sum hann nú sigur, 
at hini skulu gera.

Eg dáni í, at fólk rista á høvdi­
num av politiskum flosklum.

Hevur Sambandi gloymt 
útflutningsvirðið í sjey ár?

gloymda útflutningsvirðið

Eirikur Lindenskov
eirikur@sosialurin.fo

BYGG TÍNA EGNU NORDIC SOFU – 70 YMISK TOY/LEÐUR AT VELJA ÍMILLUM

SPAR 

20%

SATURDAY U SOFA  
329X254/150/83CM  

FÆST Í 3 LITUM NEW YORK SOFA 
136X90X90  KOKSGRÁ 

BARCELONA SOFA 
232X200X83 

OSLO U SOFA 
275X195X147X83 

FYRR 6.999,-

5.499,-
SPAR 1.500,- 

FYRR 7.999,-

6.499,-
SPAR 1.500,- 

AVMARKAÐ NØGD

FYRR 4.999,-

3.499,-
SPAR 1.500,- 

BERT

8.999,-


